
Annotatsiya: Ushbu maqolada mamlakat iqtisodiy xavfsizligi va oziq-ovqat xavfsizligining hozirgi ijtimoiy-iqtisodiy ahvolini 
tahlil	qilish,	shuningdek,	oziq-ovqat	xavfsizligini	taʼminlashda	iqtisodiy,	siyosiy,	ijtimoiy	omillarni	oʻrganish,	mamlakat	iqti-
sodiy	 xavfsiligini	 taminlash,	 oziq-ovqat	 xavfsiligi	 uchun	 olib	 borilayotgan	 islohotlarning	 hozirgi	 davrdagi	 jarayonni	 oʻr-
ganish	masalalari	boʻyicha	xulosa	va	takliflar	keltirib	oʻtilgan.
Kalit so‘zlar: Xavfsizlik, oziq-ovqat xavfsizligi, iqtisodiy xavfsizlik, FAO, taqchillik, narxlarini barqarorlashtirish, prognoz.

Abstract: This article analyzes the current socio-economic situation of the economic security and food security of the 
country, as well as the study of economic, political, social factors in ensuring food security, ensuring the economic security 
of	the	country.	Conclusions	on	the	state	of	reforms	in	the	field	of	food	security	and	proposals	on	these	issues	are	presented.
Key words: Security, food security, economic security, FAO, scarcity, price stabilization, forecast.

Аннотация:	В	данной	статье	проводится	анализ	современного	социально-экономического	положения	экономиче-
ской	безопасности	и	продовольственной	безопасности	страны,	а	также	изучение	экономических,	политических,	
социальных	факторов	обеспечения	продовольственной	безопасности,	обеспечения	экономической	безопасности	
страны.	Представлены	выводы	о	состоянии	реформ	в	области	продовольственной	безопасности	и	предложения	
по	этим	вопросам.
Ключевые	слова:	Безопасность,	продовольственная	безопасность,	экономическая	безопасность,	ФАО,	дефицит,	
стабилизация	цен,	прогноз.

K I R I S H
Oziq-ovqat	xavfsizligi	barcha	odamlar	sogʻlom	va	faol	hayot	kechirishlari	uchun	ularning	oziq-ovqat	imtiyoz-

lari	va	ozuqaviy	ehtiyojlariga	javob	beradigan	yetarli,	zararsiz	va	toʻyimli	oziq-ovqatdan	doimiy	ravishda	foyda-
lanish	imkoniyatiga	ega	boʻlganda	oʻrnatiladi.	Bu	mamlakatning	iqtisodiy	xavfsizligini	taʼminlashda	hal	qiluvchi	
rol	oʻynaydigan	hal	qiluvchi	omil	hisoblanadi.	Oziq-ovqat	xavfsizligi	nafaqat	odamlar	uchun,	balki	mamlakat-
ning	umumiy	iqtisodiy	oʻsishi	uchun	ham	muhimdir.	Har	qanday	mamlakat	aholisining	farovonligini	va	iqtisodiy	
oʻsishini	taʼminlash	muhim	ahamiyatga	ega.	

Jahon	boʻyicha	dunyoda	toʻyib	ovqatlanmaydiganlar	soni	2021-yilda	702–828	million	kishi	atrofida	boʻlgan	
boʻlsa,	bu	koʻrsatkich	2019–2020-yillarda	103	million	kishiga,	COVID–19	pandemiyasi	davrida	taxminan	yana	
50	million	kishiga,	faqatgina	2021-yilda	yana	46	million	kishiga	koʻpaydi.	2019–2022-yillarda	dunyoda	sogʻlom	
oziq-ovqat	 iste’mol	qila	olishga	qurbi	yetmaydiganlar	soni	112	million	kishiga	koʻpayib,	hozirda	ularning	soni	
3,1 milliard kishini tashkil etmoqda1.

1	 ФАО,	МФСР,	ЮНИСЕФ,	ВПП	и	ВОЗ.	2022	год.	Положение	дел	в	области	продовольственной	безопасности	и	питания	в	мире	
–	2022.	Переориентация	политики	в	области	продовольствия	и	сельского	хозяйства	в	интересах	повышения	экономической	
доступности	здорового	питания.	Рим,	ФАО.	https://doi.org/10.4060/cc0639ru

Birlashgan	Millatlar	Tashkilotining	Oziq-ovqat	va	qishloq	xoʻjaligi	 tashkiloti	 (FAO)	oziq-ovqat	xavfsizligini	
barqaror rivojlanishga erishishning muhim asoslaridan biri sifatida belgiladi. Maqolada mamlakatning iqtisodiy 
xavfsizligini	taʼminlashda	oziq-ovqat	xavfsizligining	rolini	oʻrganishga	qaratilgan.	

Dunyo	aholisi	doimiy	ravishda	oʻsib	bormoqda	va	2050-yilga	borib	9,7	milliardga	yetishi	kutilmoqda,	bu	
esa	oziq-ovqat	 tizimiga	katta	bosim	oʻtkazadi.	Bundan	 tashqari,	 iqlim	oʻzgarishi,	 tabiiy	ofatlar,	suv	 tanqisligi	
va	boshqa	omillar	oziq-ovqat	ishlab	chiqarish	va	tarqatishni	qiyinlashtirishi	mumkin.	Iqtisodiy	oʻsishga	erishish	
uchun	aholini	oziq-ovqat	bilan	taʼminlash	muhim	ahamiyatga	ega.	Binobarin,	oziq-ovqat	xavfsizligi	iqtisodiyotni	
rivojlantirish, ijtimoiy barqarorlik va aholining umumiy farovonligini oshirishda hal qiluvchi ahamiyatga ega.

2022-yilda	Oʻzbekiston	Respublikasida	yetishtirilgan	qishloq	xoʻjaligi	mahsulotlari	hajmi:	Meva	va	 reza-
vorlar	–	3	million	tonna,	Uzum	–	1,8	million	tonna,	poliz	ekinlari	–	2,4	million	tonna,	sabzavot	–	11,2	million	
tonna,	kartoshka	–	3,4	million	tonna,	don	–	8	million	tonnani	tashkil	etdi2.

M A T E R I A L L A R  V A  M E T O D L A R
Mazkur maqolani tayyorlash davomida tadqiqot materiallari, milliy va xorijiy tadqiqotchilar ilmiy ishlari nati-

jalari,	shuningdek	Qishloq	xoʻjaligi	vazirligi,	O‘zbekiston	Respublikasi	Prezidenti	huzuridagi	Statistika	agentligi	
statistik	ma’lumotlaridan	foydalanildi.	Asosiy	materiallar	statistik	ma’lumotlar	asosida	toʻplanib,	mavjud	dasturiy	
ta’minotlar asosida tahlil etildi. Olingan ilmiy xulosalar ilmiy tadqiqot natijalariga asoslangan.

N A T I J A L A R  V A  U L A R N I N G  T A H L I L I
Oziq-ovqat	xavfsizligi	mamlakatning	iqtisodiy	xavfsizligini	taʼminlashda	muhim	rol	oʻynaydi.	Yaxshi	amalga	

oshirilgan	oziq-ovqat	xavfsizligi	strategiyasi	oziq-ovqat	narxlarini	barqarorlashtirish,	qishloq	xoʻjaligi	sohasiga	
investitsiyalarni	ragʻbatlantirish	va	oziq-ovqat	eksportini	ragʻbatlantirish	orqali	barqaror	iqtisodiy	oʻsishni	taʼmin-
lashga	yordam	beradi.	Bundan	tashqari,	oziq-ovqat	xavfsizligi	mamlakatning	import	qilinadigan	oziq-ovqatga	
bogʻliqligini	 kamaytirishi	 mumkin,	 bu	 esa,	 koʻproq	 valyuta	 zaxiralarini	 saqlab	 qoladi	 va	 iqtisodiyotni	 tashqi	
zarbalardan himoya qiladi.

Oziq-ovqat	xavfsizligini	asosiy	ta’minlovchi	soha	shubhasiz	qishloq	xoʻjaligi	hisoblanadi.	Oʻzbekiston	Res-
publikasida aholi sonining oshib borish darajasi yuqori hisoblanib, aholini oziq-ovqat bilan ta’minlash masalasi 
doimiy dolzarb hisoblanib, kelgusida ham mamlakat iqtisodiy xavfsizligiga ta’sir etib turuvchi muhim omil his-
oblanadi. 

Oʻzbekiston	Respublikasi	sogʻliqni	saqlash	vazirligi	maʼlumotlariga	koʻra	(1-rasm),	aholiga	muhim	boʻlgan	
7	turdagi	oziq-ovqat	mahsulotlarining	minimal	miqdori	belgilab	berilgan.	Tadqiqotlar	davomida	aynan	goʻsht	va	
goʻsht	mahsulotlari,	tuxum,	sabzavot	va	poliz	mahsulotlari,	kartoshka,	shakar,	oʻsimlik	yogʻi	va	boshqa	moylar	
hamda meva va uzum kabi asosiy 7 turdagi oziq-ovqat mahsulotlari tadqiq etildi.

1-rasm: Oʻzbekistonda aholi jon boshiga asosiy oziq-ovqat mahsulotlarining iste’mol qilish ilmiy asoslangan tibbiy 
me’yori, kg (dona)3

2	 Oʻzbekiston	Respublikasi	Prezidenti	huzuridagi	Statistika	agentligi	maʼlumotlari	–	www.stat.uz
3	 Manba:	Oʻzbekiston	Respublikasi	Sogʻliqni	saqlash	vazirligi	maʼlumotlari	asosida	muallif	ishlanmasi

Unga	koʻra,	1	yil	davomida	mamlakatdagi	1	kishi	uchun	oʻrtacha	miqdorda	goʻsht	va	goʻsht	mahsulotlari	–	
40,2	kg,	tuxum	–	292	dona,	sabzavot	va	poliz	–	128,8	kg,	kartoshka	–	54,6	kg,	shakar	–	19,4	kg,	oʻsimlik	yogʻi	
va	boshqa	moylar	–	7,3	kg,	meva	va	uzum	–	90,6	kg.ni	tashkil	etadi.

Oʻzbekiston	Respublikasida	asosiy	7	turdagi	oziq-ovqat	mahsulotlariga	talabning	qondirilishi	tahlili	2022-
yil	maʼlumotlari	 asosida	 oʻrganilganida	 (1-jadval),	 3	 turdag	 oziq-ovqat	mahsulotlariga	 talab	 yetarli	 darajada	
qondirilib kelinmoqda va talabdan ortiqcha mahsulot ishlab chiqarish holati mavjud. Ular jumlasiga: sabzavot 
va	poliz	mahsulotlari	–	8946,8	ming	tonna,	kartoshka	–	1477,6	ming	tonna,	meva	va	uzum	–	1498,3	ming	tonna	
miqdorida	 talabdan	koʻproq	mahsulot	 yetishtirilgan.	Shunday	boʻlsa-da,	4	 turdagi	oziq-ovqat	mahsulotlarida	
taqchillik	borligi	sezildi:	 jumladan,	goʻsht	va	goʻsht	mahsulotlari	–	234,0	ming	tonna,	 tuxum	–	2382,7	million	
dona,	shakar	–	206,3	ming	tonna,	oʻsimlik	yogʻi	va	boshqa	moylar	–	146,0	ming	tonna	talabga	nisbatan	kamroq	
mahsulot yetishtirilgan.

1-jadval: Oʻzbekiston Respublikasida asosiy 7 turdagi oziq-ovqat mahsulotlariga talabning qondirilishi tahlili 
(2022-yil)

№ Mahsulotlar turlari O‘lchov birligi Mavjud talab Ishlab 
chiqarilgan 

Taqchillik (-), 
ortiqchalik (+)

1 Goʻsht	va	goʻsht	mahsulotlari	 ming tonna 1447,2 1213,2 –234,0
2 Tuxum mln dona 10512 8129,3 –2382,7
3 Sabzavot va poliz mahsulotlari ming tonna 4636,8 13583,6 8946,8
4 Kartoshka ming tonna 1965,6 3443,2 1477,6
5 Shakar ming tonna 698,4 492,1 –206,3
6 Oʻsimlik	yogʻi	va	boshqa	moylar ming tonna 262,8 116,8 –146,0
7 Meva va uzum ming tonna 3261,6 4759,9 1498,3

*Manba:	O‘zbekiston	Respublikasi	Prezidenti	huzuridagi	statistika	agentligi	ma`lumotlari	asosida	mualliflar	ishlanmasi

Hozirgi kunda tuxumdan tashqari boshqa mahsulotlar talabni qondirish maqsadida import qilinmoqda. 
2022-yilning	yanvar-avgust	oylarida	Oʻzbekistonga	9	ta	davlatdan	qiymati	141,9	million	dollarga	teng	boʻlgan	
32,8	ming	tonna	qoramol	goʻshti	import	qilingan4. 

Qayd	etilishicha,	qoramol	goʻshti	importi	oʻtgan	yilning	mos	davri	bilan	solishtirilganda	13,8	ming	tonnaga	
oshgan.

Oʻzbekiston	2022-yilda	qoramol	goʻshtini	Belarus	(17,1	ming	tonna),	Qozogʻiston	(11,6	ming	tonna),	Bra-
ziliya	(1,4	ming	tonna),	Hindiston	(967	tonna)	va	Rossiya	(791	tonna)	va	boshqa	mamlakatlardan	import	qilgan.

Aytish	joizki,	2021-yilning	10	oyida	ham	undan	oldingi	yilga	nisbatan	mol	goʻshti	importi	7,3	ming	tonnaga	
oshib,	23,9	ming	tonnani	tashkil	qilgan	edi.	Umumiy	tendensiyaga	nazar	soladigan	boʻlsak,	Oʻzbekistonga	mol	
goʻshti	importi	2017-yildan	2020-yilga	qadar	87	tonnadan	22	ming	tonnagacha	oshgan5.

Faqatgina	mazkur	7	turdagi	oziq-ovqat	mahsulotlari	taʼminoti	holati	va	kelgusida	taʼminot	darajasi	uchun	
zarur	boʻlgan	talab	miqdori	oʻrganildi	(2-jadval).

2-jadval: Oʻzbekiston Respublikasi aholisining oziq-ovqat mahsulotiga boʻlgan talabi prognozi tahlili (2023–2050-yy.)*

№ Mahsulotlar turlari O‘lchov birligi

Yillar
2023 2030 2050

Aholi soni, million kishi
36,0 38,31 45,59

1 Goʻsht	va	goʻsht	mahsulotlari	 ming tonna  1447 	1540,2	  1832,8 
2 Tuxum mln dona 	10512	  11187  13313 
3 Sabzavot va poliz mahsulotlari ming tonna  4637 	4934,7	 	5872,4	
4 Kartoshka ming tonna 	1966	 	2091,9	 	2489,4	
5 Shakar ming tonna 	698	  743,3 	884,5	
6 Oʻsimlik	yogʻi	va	boshqa	moylar ming tonna  263 	279,7	  332,8 
7 Meva va uzum ming tonna  3262  3471,2  4130,7 

*Manba:	 O‘zbekiston	 Respublikasi	 Prezidenti	 huzuridagi	 statistika	 agentligi	 va	 www.worldpopulationreview.com	 –	
World	Population	Review	sayti	ma`lumotlari	asosida	mualliflar	ishlanmasi

4 O‘zbekiston Respublikasi Prezidenti huzuridagi statistika agentligi ma’lumotlari
5	 https://sputniknews.uz/20220923/ozbekistonga-gosht-importi-bir-necha-yildan-buyon-oshmoqda---statistika–28485112.html	 –	

O‘zbekistonga	go‘sht	importi	bir	necha	yildan	buyon	oshmoqda	–	statistika.	23.09.2022

Tadqiqotlar	davomida	Oʻzbekiston	aholisi	soni	www.worldpopulationreview.com	–	World	Population	Review	
sayti	ma`lumotlari	asosida	2023-yilda	–	36,0	million	kishi,	2030-yilda	–	38,31	million	kishi,	2050-yilda	–	45,59	
million	kishi	deb	olindi.	Tahlillar	koʻrsatishicha,	Oʻzbekiston	Respublikasi	aholisi	soni	2023-yilga	nisbatan	2030-
yilga	borib	–	6,4%ga,	2050-yilda	–	26,6%ga	oshadi	va	qariyb	–	45,59	million	kishini	tashkil	etadi.	Aholi	sonining	
bu	darajada	tezkorlik	bilan	oshib	borishi	yildan-yilga	qisqarib	borayotgan	tabiiy	resurslar	(yer	va	suv	resurslari),	
tezkor	oshib	borayotgan	talab	sharoitida	oziq-ovqat	mahsulotlarining	asoisy	ishlab	chiqaruvchisi	boʻlgan	qishloq	
xoʻjaligida	ekstensiv	yoʻllardan	tashqari,	intensiv	ishlab	chiqarishga	eʼtiborni	kuchaytirish	zaruriyatini	tugʻdiradi.

2-jadval	maʼlumotlaridan	koʻrinib	turibdiki,	2023-yilda	Oʻzbekiston	aholisi	uchun	7	turdagi	asosiy	mahsulot-
lariga	boʻlgan	talab	goʻsht	va	goʻsht	mahsulotlari	–	1447	ming	tonnani,	tuxum	–	10512	million	dona,	sabzavot	
va	poliz	mahsulotlari	–	4637	ming	tonna,	kartoshka	–	1966	ming	tonna,	shakar	–	698	ming	tonna,	oʻsimlik	yogʻi	
va	boshqa	turdagi	moylar	–	263	ming	tonna,	meva	va	uzum	–	3262	ming	tonnani	tashkil	etgan.	Bu	raqamlar	
ham	aholi	 soniga	yarasha	2030-	va	2050-yillarga	borib,	mos	 ravishda	2023-yilga	nisbatan	2030-yilga	borib	
–	6,4%ga,	2050-yilda	–	26,6%ga	oshadi.	Natijada	goʻsht	va	goʻsht	mahsulotlariga	talab:	2030-yilda	–	1540,2	
ming	tonnani	tashkil	etib,	2050-yilda	–	1832,8	ming	tonnaga	boradi.	Aholining	oziq-ovqat	mahsulotlariga	talabi	
2050-yilda	tuxum	–	13313	million	dona,	sabzavot	va	poliz	mahsulotlari	–	5872,4	ming	tonna,	kartoshka	–	2489,4	
ming	tonna,	shakar	–	884,5	ming	tonna,	oʻsimlik	yogʻi	va	boshqa	turdagi	moylar	–	332,8	ming	tonna,	meva	va	
uzum	–	4130,7	ming	tonnani	 tashkil	etadi.	Shundan	kelib	chiqqan	holda,	agrobiznes	subʼyektlari	 tomonidan	
ishlab chiqarish salohiyatini oshirish talab etiladi.

Mazkur	jadval	maʼlumotlaridan	koʻrinib	turibdiki,	mamlakatimiz	aholisi	2050-yilga	kelib	birlamchi	 isteʼmol	
savatchasining	asosiy	mahsulotlariga	boʻlgan	talab	keskin	oshib	boradi.	Bu	esa	oʻz	navbatida,	odamlar	ehtiy-
ojini	qondirish	uchun	koʻproq	sifatli	va	xavfsiz	mahsulotlar	ishlab	chiqarishni,	yetishtirishni	talab	etadi.	Bu	bir-
gina bizning mamlakatimiz misolida albatta, jahon miqiyosida bu raqamlar soni anchayin kattani tashkil etishi 
mumkin:	2030-yilda	–	8,5	mlrd	kishini,	2050-yilda	–	9,7	mlrd	kishini,	2058-yilda	–	10,0	mlrd	kishini	tashkil	etadi6. 

X U L O S A
Mamlakatning	 iqtisodiy	xavfsizligini	 taʼminlashda	oziq-ovqat	xavfsizligining	oʻrnini	ortiqcha	baholab	boʻl-

maydi.	Bu	iqtisodiy	oʻsish	va	rivojlanish,	milliy	xavfsizlik	va	ekologik	barqarorlikning	asosiy	shartidir.	Oziq-ovqat	
xavfsizligining mustahkam tizimiga sarmoya kiritish hayot sifatini yaxshilash, qashshoqlikni kamaytirish, iqti-
sodiyotni barqarorlashtirish, ijtimoiy va siyosiy barqarorlikni mustahkamlashga yordam beradi. Shuning uchun 
hukumatlar,	siyosatchilar	va	shaxslar	farovon	va	barqaror	kelajakni	 taʼminlash	uchun	oziq-ovqat	xavfsizligini	
birinchi	oʻringa	qoʻyishlari	kerak.

Mamlakatning	iqtisodiy	xavfsizligini	taʼminlashda	oziq-ovqat	xavfsizligining	oʻrni	katta.	Hukumat	oziq-ovqat	
xavfsizligi	 iqtisodiy	oʻsish	va	ijtimoiy	barqarorlik	uchun	muhim	ekanligini	anglab	yetishi	va	mamlakatda	oziq-
ovqat	xavfsizligini	taʼminlash	boʻyicha	zarur	choralarni	koʻrishi	kerak.

